
Janmadivasa Panchakam

જન્મદિવસપઞ્ચકમ્

॥ શ્રીશ્રીરાધાદામોદરૌ જયતઃ॥
(તોટકં વૃત્તમ્)
સુદિનં સુદિનં તવ જન્મદિનં યદુપસ્થિતમદ્ય સુચારુતમમ્ ।
અયિ વૈષ્ણવ નસ્તદતીવ હરિપ્રણયર્દ્ધિનિદાનમિદં   ભવતુ॥ ૧॥
ગુરુવૈષ્ણવવિપ્રકુલેષ્ટસુરાઃ પિતરશ્ચ ચરાચરજીવગણાઃ ।
મુદિતાઃ સકલાશ્ચ ભવન્તુ સદા શુભજન્મદિનં સફલં ભવતુ॥ ૨॥
બલિરામવિભીષણસાત્યવતહનુમત્કૃપવિપ્રમૃકણ્ડુસુતાઃ ।
દદતુ સ્વકજીવિતકાલલવં શુભજન્મદિનં સફલં ભવતુ॥ ૩॥
હરિનામરુચિર્હરિધામરુચિર્હરિકર્મરુચિશ્ચ ભવન્તુ સદા ।
ન ભવેજ્જડજન્મ કદાપિ ચ નઃ શુભજન્મદિનં સફલં ભવતુ॥ ૪॥
અવધૂત ગદાધર ગૌર હરે વૃષભાનુસુતે ગિરિરાજ સખે ।
ગુરુવર્ગ કૃપાં કુરુતાદ્ય મુદા શુભજન્મદિનં સફલં ભવતુ॥ ૫॥
ઇતિ શ્રીહરિપાર્ષદદાસવિરચિતં જન્મદિવસપઞ્ચકં સમ્પૂર્ણમ્ ।

